
ONA TILI VA O‘QISH SAVODXONLIGI DARSLARIDA O‘QUVCHILARNING 

HAYOTIY KO‘NIKMALARINI SHAKLLANTIRISHNING NAZARIY ASOSLARI 

 

Annotatsiya. Ushbu maqolada o‘quvchilarning hayotiy ko‘nikmalarini shakllantirishda ona tili va 

o‘qish savodxonligi darslarining roli haqida fikr yuritadi. Ona tili va o‘qish savodxonligi fanlarining 

nafaqat bilim berish, balki o‘quvchilarga hayotiy ko‘nikmalarni o‘rgatishdagi o‘rni muhokama qilinadi. 

Shuningdek, maqolada ta’limning zamonaviy yondashuvlari, pedagogik texnologiyalar va ta’lim 

metodlarining hayotiy ko‘nikmalarni shakllantirishdagi ahamiyati ko‘rib chiqiladi. Ushbu ko‘nikmalarni 

shakllantirishning samaradorligini oshirish bo‘yicha tavsiyalar keltiriladi. Asosiy nazariyalar va 

metodologiyalar ko‘rib chiqilib, o‘quv jarayonida amaliy qo‘llanishi mumkin bo‘lgan uslublar va 

strategiyalar tavsiflanadi. 

Kalit so‘zlar: ona tili, o‘qish savodxonligi, hayotiy ko‘nikmalar, ta’lim metodlari, pedagogik 

texnologiyalar, savodxonlik, tarbiya, nazariya va amaliyot. 

 

THEORETICAL FOUNDATIONS OF FORMATION OF STUDENTS’ LIFE SKILLS IN 

MOTHER TONGUE AND FLUENCY LITERACY CLASSES 

 

Annotation. This article reflects on the role of mother tongue and reading literacy classes in the 

formation of students’ life skills. The role of mother tongue and reading literacy in teaching students life 

skills is discussed. The article also considers the importance of modern approaches to education, 

pedagogical technologies and educational methods in the formation of life skills. Recommendations are 

given to increase the effectiveness of the formation of these skills. Basic theories and methodologies are 

reviewed, methods and strategies that can be practically used in the educational process are described. 

Key words: ability, mother tongue, reading literacy, life skills, educational methods, pedagogical 

technologies, literacy, education, theory and practice, exercise, goal, activity, child development, mentality, 

education 

 

ТЕОРЕТИЧЕСКИЕ ОСНОВЫ ФОРМИРОВАНИЯ ЖИЗНЕННЫХ НАВЫКОВ 

УЧАЩИХСЯ НА ЗАНЯТИЯХ ПО РОДНОМУ ЯЗЫКУ И БЕГЛОЙ ГРАМОТНОСТИ 

 

Аннотация. В данной статье размышляется о роли родного языка и занятий по чтению в 

формировании жизненных навыков учащихся. Обсуждается роль родного языка и грамотности 

чтения в обучении студентов жизненным навыкам. Также в статье рассмотрено значение 

современных подходов к образованию, педагогических технологий и методов обучения в 

формировании жизненных навыков. Даны рекомендации по повышению эффективности 

формирования этих навыков. Рассмотрены основные теории и методики, описаны методы и 

стратегии, которые можно практически использовать в образовательном процессе. 

Ключевые слова: способности, родной язык, грамотность чтения, жизненные навыки, 

методы обучения, педагогические технологии, грамотность, образование, теория и практика, 

упражнение, цель, деятельность, развитие ребенка, менталитет, образование. 

 

Kirish. Jamiyatimiz buyuk o‘zgarishlar tomon yuz tutgan bugungi davr ta’lim tizimi oldiga erkin 

fikrlovchi, har tomonlama yetuk shaxsni tarbiyalash uchun ta’lim-tarbiya jarayonini o‘zgartirish 

muammosini qo‘ydi. Bu esa har bir o‘qituvchidan erkin, ijodiy faoliyat tajribasini rivojlantirish, bilish 

faoliyatini ilmiy asosda boshqarish, shaxs psixologiyasini e’tiborga olgan holda o‘zini-o‘zi boshqarish, 

o‘qitish emas, o‘qishga o‘rgatish tizimiga o‘tishni talab qiladi. Boshlang‘ich sinf ona tili va o‘qish 

savodxonligi darslarida o‘quvchilarda ijodiy fikrlash orqali mustaqil, erkin fikrlay olish, tahlil qilish, 

taqqoslash, fikrlarni izohlash, bahslashish, o‘z g‘oyalarini himoya qilish va yangiliklarga intilish kabi 

malakalari bilan bir qatorda, mantiqiy tafakkur qila olish salohiyati, dunyoqarashi, o‘z-o‘zini anglash, 

kommunikativ savodxonligi, go‘zallik va nafosatni his etib, undan zavqlana olish, aqlan va jismonan 

sog‘lom bo‘lish, milliy urf-odatlarni o‘ziga singdirish va qadrlash kabi muhim xususiyatlari rivojlantiriladi. 



4(21)2025                                             "Pedagogik akmeologiya" xalqaro ilmiy-metodik jurnali 

243 Bu o‘z navbatida kichik yoshdagi o‘quvchilarning bilimlarni chuqur o‘zlashtirish va amalda to‘g‘ri qo‘llay 

olishlarini ta’minlaydi. shunga ko‘ra, ona tili va o‘qish savodxonligi ta’lim tizimining eng muhim va asosiy 

fanlaridan hisoblanadi. Bu fanlar nafaqat o‘quvchilarga til va savodxonlik ko‘nikmalarini o‘rgatish bilan 

cheklanmaydi, balki ularning hayotiy ko‘nikmalarini shakllantirishda ham katta ahamiyat kasb etadi. 

Hayotiy ko‘nikmalar – bu o‘quvchilarning kundalik hayotida muvaffaqiyatga erishish, jamiyatda faol 

ishtirok etish va o‘z shaxsiy rivojlanishlariga xizmat qiladigan amaliy qobiliyat va mahoratlar yig‘indisidir. 

Hozirda rivojlanib borayotgan mamalakatimizda ta’lim sohasiga katta e’tibor qaratilmoqda. 

Jumladan, umum ta’lim maktablarida boshlang‘ich sinflarda yangi darsliklar va yangi metodik 

qo‘llanmalardan foydalanish ustuvorlik kasb etmoqda. Yaqin vaqtlarga qadar o ‘qish va ona tili fanlari 

alohida tashkil etilar edi. Bugungi kunga kelib, boshlang‘ich sinflarda ikkala fanlar umumiylashtirilib ona 

tili va o‘qish savodxonligi fani sifatida tashkil etildi. “Ona tili va o‘qish savodxonligi” darsligida til 

o‘qitishning o‘rganuvchiga asoslangan yondashuvlar turkumidan foydalaniladi. Bu yondashuv tilning real 

hayotiy vaziyatlatda qo‘llanishi va ana shu vaziyatlarda qo‘llanishi va ana shu vaziyatlarda o‘rganuvchi 

sezadigan ehtiyojlarni qondirishga asoslanadi. Bunda ildindan tanlab olingan bo‘lishsizlikni ifodalash, 

bo‘glovchilarni qo‘llash kabi grammatik qurilmalar va kechirim so‘rash, manzilni tushuntirish, rozilik yoki 

norozilikni ifodalash kabi muloqot birliklarini mazmunga asoslangan topshiriqlar orqali o‘rgatishga harakat 

qilinadi. 

Ona tili-nutq, o‘qish va yozish sohasidagi ko‘nikma va malakalar o‘quvchilar o‘quv mehnatining 

zaruriy sharti va vositasi hisoblanadi. Bola o‘qish ko‘nikmalarini egallash bilan birinchi navbatda, o‘z ona 

tilini o‘rganishi zarur. Chunki ona tili bilimdonlikning, aql-idrokning kalitidir. Ona tili boshqa fanlarni 

o‘qitish vositasi hamdir, jamiyat tarixi ham, tabiiy fanlar ham ona tili yordamida o‘rganiladi. Demak, 

bundan ko‘rinib turibdiki ona tili va o‘qish savodxonligi bolaning umumiy kamol topishida ham, bilim va 

mehnatga havasini uyg‘otishda ham alohida ro‘l o‘ynaydi. Badiiy adabiyotlarni, gazeta va jurnallarni 

o‘qigan bola o‘zida eng yaxshi xislatlarni tarbiyalab boradi. Muomala madaniyatini egallaydi. Ona tili va 

o‘qish savodxonligi boshlang‘ich sinflarada asosiy o‘rinlarni egallar ekan, har bir o‘quvchida ushbu fanga 

qiziqish va muhabbatni tarbiyalash zarur. 

Hayotiy ko‘nikmalarni shakllantirish, avvalo, ta’lim jarayonining sifatiga bog‘liq. Bu jarayonda 

ona tili va o‘qish savodxonligi darslari asosiy rol o‘ynaydi. Ushbu fanlar yordamida o‘quvchilar fikrlash, 

o‘z fikrlarini aniq va to‘g‘ri ifodalash, ma’lumotlarni tahlil qilish va tanqidiy fikrlash ko‘nikmalarini 

rivojlantiradilar. Bundan tashqari, ona tili va o‘qish savodxonligi darslari o‘quvchilarning ijtimoiy va 

madaniy rivojlanishiga ham hissa qo‘shadi, chunki bu fanlar o‘quvchilarni milliy qadriyatlar, madaniyat va 

tarix bilan tanishtiradi.Shuningdek, zamonaviy ta’lim yondashuvlari va pedagogik texnologiyalar 

o‘quvchilarning hayotiy ko‘nikmalarini shakllantirishda muhim omil hisoblanadi. Interaktiv o‘qitish 

metodlari, loyiha asosida o‘qitish, amaliy mashg‘ulotlar va muammoli vaziyatlar orqali o‘quvchilar real 

hayotga tayyorlanadilar va ularni kuzatish, tahlil qilish, yechim topish kabi ko‘nikmalarni egallaydilar. 

Adabiyotlar tahlili va metodlar. Tajribalar shuni ko‘rsatadiki, yillar davomida ta’lim tizimida 

hukm surgan o‘qituvchi bosh subyekt bo‘lgan ta’lim usulida bolalar faqat o‘qituvchi rahbarligi ostida 

ishlagandagina tez fikrlay oladi, topshiriqlarni faqat o‘qituvchi bergan ko‘rsatmalar asosida bajaradilar. Bu 

esa, insonda ijtimoiy muammolarning tub mohiyatini anglamaslik, fikriy qaramlik, faqat shaxsiy manfaatlar 

doirasida faoliyat ko‘rsatish, beqarorlik kabi salbiy hislatlar shakllanishiga olib keladi. Boshlang‘ich 

sinfdayoq o‘quvchilarni mustaqil, ijodiy fikrlashga o‘rgatishda, avvalo o‘quvchilarni erkin tinglovchi 

shaxsdan erkin ishtirokchiga aylantirish lozim. Bunda o‘qituvchi hamkorlik pedagogikasi asosida 

o‘quvchilarning yosh xususiyatlarini, psixologik holatini chuqur o‘rganib darslarni tashkil qilishi har bir 

o‘quvchining o‘z fikrini bayon qila olishida muhim ahamiyat kasb etadi. Boshlang‘ich sinfdayoq mustaqil-

ijodiy fikrlash ko‘nikmalari shakllantirilgan o‘quvchi real hayotda turli muammoli vaziyatlarni mustaqil 

hal qilish ko‘nikmalarini egallab boradi. Ona tili va o‘qish savodxonligi darslarini o‘qitishda kommunikativ 

yondashuvga asoslanish, ya’ni tilning muloqot vazifasi birinchi o‘rinda turishi kerak. Shuningdek 

faoliyatga yo‘nalgan yondashuv, ongli yondashuv, kashfiyotchilik yondashuvi va tanqidiy yondashuv 

kabilar e’tiborda bo‘lishi lozim. 

Bugungi globallashuv davrida ta’lim jarayoni nafaqat nazariy bilimlarni o‘zlashtirishni, balki 

hayotda zarur bo‘ladigan ko‘nikmalarni shakllantirishni ham o‘z ichiga oladi. Ta’limning asosiy 

vazifalaridan biri – o‘quvchilarni shaxsiy va professional hayotlarida muvaffaqiyat qozonishlari uchun 

zarur bo‘lgan bilim, ko‘nikma va kompetensiyalar bilan ta’minlashdir. Ayniqsa, ona tili va o‘qish 

savodxonligi darslari bu maqsadga erishishda alohida ahamiyatga ega, chunki bu fanlar orqali o‘quvchilar 

nafaqat lingvistik bilimlarni, balki kundalik hayotda qo‘llanishi mumkin bo‘lgan muloqot, tanqidiy fikrlash 

va muammolarni hal qilish kabi ko‘nikmalarni ham rivojlantiradilar. Har qanday til va savodxonlik darsi, 

aslida, o‘quvchining dunyoqarashini kengaytirishga, ijtimoiy munosabatlarda muvaffaqiyatli bo‘lishiga va 



"Pedagogik akmeologiya" xalqaro ilmiy-metodik jurnali                                            4(21)2025 

244 mustaqil fikrlashga o‘rgatishga qaratilgan. Shu bois, ona tili va o‘qish savodxonligi darslari orqali 

o‘quvchilarning hayotiy ko‘nikmalarini shakllantirish, ularning jamiyatda faol va samarali ishtirok 

etishlariga yo‘l ochadi. 

Natijalar va muhokama. Olimlar tomonidan olib borilgan tadqiqotlar ko‘rsatadiki, ona tili va 

o‘qish savodxonligi darslari o‘quvchilarning tanqidiy fikrlash, muloqot qobiliyatlari va ijodiy 

yondashuvlarini rivojlantirishda muhim rol o‘ynaydi. Masalan, N.N. Xolmatova (2018) o‘z tadqiqotlarida 

ona tili darslarida interfaol metodlardan foydalanish orqali o‘quvchilarning kommunikativ ko‘nikmalarini 

rivojlantirish mumkinligini ta’kidlagan1. Shuningdek, A.A. Karimov (2020) tomonidan olib borilgan 

tadqiqotlarda o‘qish savodxonligi darslarida hayotiy vaziyatlarga asoslangan matnlar bilan ishlash 

o‘quvchilarning hayotiy ko‘nikmalarini shakllantirishga ijobiy ta’sir ko‘rsatishi aniqlangan2. Ona tili va 

o‘qish savodxonligi darslarida hayotiy ko‘nikmalarni shakllantirishda bir nechta samarali uslublar mavjud: 

Reflektiv o‘qitish: Bu uslub o‘quvchilarni o‘z fikrlarini yozma va og‘zaki ravishda ifodalashga, 

tahlil qilishga va baholashga undaydi. Bunday yondashuv ularning tanqidiy fikrlash va o‘zini tahlil qilish 

ko‘nikmalarini rivojlantirishda muhim rol o‘ynaydi. 

Muammoli ta’lim: O‘quvchilarni real hayotdagi muammolarni hal qilish uchun amaliy vazifalar 

bilan ta’minlash orqali, ularning muammolarni hal qilish ko‘nikmalarini rivojlantirishga yordam beradi. 

Masalan, murakkab matnlarni tahlil qilish va ulardan amaliy xulosalar chiqarish ko‘nikmasi muhim 

hisoblanadi . 

Kolaborativ o‘qitish: Guruhli ishlash orqali o‘quvchilarga birgalikda ishlash, o‘zaro fikr almashish 

va hamkorlikda qaror qabul qilish imkoniyatini yaratadi. Bu uslub muloqot va jamoaviy ish ko‘nikmalarini 

rivojlantiradi, shuningdek, o‘quvchilarning ijtimoiy munosabatlarini mustahkamlashga xizmat qiladi. 

Yuqorida ko‘rib chiqilgan yondashuvlar va strategiyalar o‘quvchilarning nafaqat nazariy 

bilimlarini, balki ularning hayotda foydalanishi mumkin bo‘lgan amaliy ko‘nikmalarini ham 

rivojlantirishga qaratilgan. Kompetensiyaga yo‘naltirilgan ta’lim nazariyasiga asoslanib, o‘quvchilarning 

bilimlarini real vaziyatlarda qo‘llash imkoniyatini yaratish muhimdir. Bunda reflektiv va muammoli ta’lim 

uslublari, shuningdek, kolaborativ yondashuvlarning roli katta ahamiyatga ega. 

Ona tili va o‘qish savodxonligi darslarida hayotiy ko‘nikmalarni shakllantirishda zamonaviy 

pedagogik texnologiyalar va interfaol metodlardan foydalanish muhim ahamiyatga ega. J. Smith (2019) 

tomonidan olib borilgan tadqiqotlar shuni ko‘rsatadiki, loyiha asosida o‘qitish va muammoli ta’lim 

metodlari o‘quvchilarning muammolarni hal etish, mustaqil fikrlash va jamoada ishlash kabi 

ko‘nikmalarini rivojlantiradi. Shu bilan birga, O‘zbekiston ta’lim tizimida ham interfaol metodlarni keng 

joriy etish borasida qator islohotlar amalga oshirilmoqda. Ona tili va o‘qish savodxonligi darslarida hayotiy 

ko‘nikmalarni shakllantirish o‘quvchilarning kelajakdagi muvaffaqiyatlari uchun asosiy omil bo‘lib xizmat 

qiladi. Ushbu maqolada keltirilgan nazariy asoslar va uslublar o‘qituvchilarga bu jarayonni samarali tashkil 

etishda yordam beradi. Zamonaviy ta’lim jarayonida bu usullarni qo‘llash o‘quvchilarning intellektual va 

ijtimoiy rivojlanishiga sezilarli darajada ta’sir ko‘rsatadi. 

Xulosa. Xulosa qilib aytganda, ona tili va o‘qish savodxonligi darslarida hayotiy ko‘nikmalarni 

shakllantirish zamonaviy ta’limning muhim maqsadlaridan biridir. Ushbu ko‘nikmalar o‘quvchilarning 

nafaqat maktabdagi muvaffaqiyatlarini, balki kelajakdagi hayotlarida ham ularga yordam beradi. Ayniqsa, 

reflektiv o‘qitish, muammoli ta’lim, va kolaborativ o‘qitish kabi metodlar o‘quvchilarni real hayotiy 

vaziyatlarda muammolarni hal qilish, muloqot qilish, va jamoaviy ish olib borishga tayyorlashda juda 

muhim hisoblanadi.Kelajakda o‘quvchilarning ijtimoiy va shaxsiy rivojlanishi, ularning bilimlarini 

amaliyotda qo‘llash qobiliyatiga bog‘liq bo‘ladi. Shuning uchun ona tili va o‘qish savodxonligi darslarida 

hayotiy ko‘nikmalarni shakllantirishga qaratilgan metodlar va strategiyalarni qo‘llash o‘qituvchilar uchun 

dolzarb vazifa bo‘lib qoladi. Ta’lim tizimi bu yo‘nalishda izchil ishlasa, kelajak avlodning hayotga tayyor 

bo‘lishi, jamiyatda samarali faoliyat yuritishi va ijodiy salohiyatini namoyon etishi ta’minlanadi. 

Shuningdek, ushbu yondashuvlar yordamida o‘quvchilar nafaqat o‘z shaxsiy muvaffaqiyatlariga, balki 

jamiyatda ijobiy o‘zgarishlar kiritishga ham hissa qo‘shishlari mumkin bo‘ladi. Bu esa, o‘z navbatida, 

mamlakatning ijtimoiy-iqtisodiy rivojlanishida muhim omil bo‘lib xizmat qiladi. Shunday qilib, ona tili va 

o‘qish savodxonligi darslarida hayotiy ko‘nikmalarni shakllantirish – bu faqat ta’lim masalasi emas, balki 

kengroq miqyosda inson kapitalini rivojlantirishga qaratilgan strategik maqsaddir. 

